NAZIOARTEKO HIRITAR SAREA, SOLASALDIAREN KONTZEPTUTIK SORTUA: KFE INNOVACIÓN.


#kfe04 Abla. Jose Jesús Herrerías-ek utzitako argazkia.

20 pertsona kafe baten aurrean bildu eta solas egitea bezain ekimen xumea. Ekimen hau egun berean, ordu berean, munduko leku desberdinetan gertatzea bezain globala. Solasaldi hauek sare sozialen bitartez elkarlotzea ahalbidetzea bezain berritzailea. Jarduera erabat doakoa bezain iraunkorra. Edozein pertsonak munduko edozein lekutan egoitza bat antolatzeko aukera izatea bezain irekia. Horixe da Kfé Innovación.

Kfé Innovación-eko aurreko deialdian, twitterreko etiketa xume batez izendatua: #kfe04 eta “Hiri Hezitzaileak” lelopean, 48 egoitza bildu ziren aldi berean ekainaren 7an, gaia ahal zen ikuspegi anitzetatik jorratzeko asmotan. Sektore guztietako hiritarrak elkartu ziren talde txikitan, euren hirietako wifidun kafetegietan.

Halaxe, aldibereko eztabaida handia eratu zen hiri eta herri hauen artean: Sevilla (2 egoitza), Bilbo, Huelva, Getxo, Bartzelona (2 egoitza), La Pobleta de Bellveí, Torreón, Washington D.C., Tenerife, Las Palmas Kanaria Handikoa, Madril (2 egoitza), Tarragona, Salamanka, Valentzia, Granada, Buenos Aires, Alacant, Bogotá, Fuengirola, Abla, Donostia, Quito, Iruña (2 egoitza), Huétor Vega, La Algaba, Almería, Lleida, Huachinango, Alcoy, Algeciras, Zaragoza, Motril, Oberá, Santiago de Compostela, Ceuta, Logroño, Calella, Oviedo, Monterrey, Arroyomolinos, Vilanova i la Geltrú, Beceite, Cartagena eta Kordoba.

Hiritarren arteko lotura eta eztabaidarako metodologia hau geografikoki Espainian jaio zen, nahiz eta gaur egun, bere eragina nazioartekoa den. Lau kontzeptu argitan oinarritzen da: Unibertsaltasuna (edonork har dezake parte eta koordinatu), elkarlana (denok dugu zer ekarri eta zer jaso, informazioa eta jakintza), ekintza (gai bakoitzean egiteko, eztabaidatzeko, jabetzeko eta ibiltzeko era berriak bilatzen ditugu) eta irekitasuna (jakintza irekia, teknologia irekiak eta ideia berriei ongietorria emateko irekiak).

Gaur egun, Kfé-ren orientazioa da egoitza bakoitzak bere proiektua sor dezan, proiektu horiek beste egoitzaren batean errepikatuak, lagunduak edo garatuak izateko bidea errazteko asmotan. Borondateak eta ardurak elkartu eta ekintza bidez, partekatutako proiektuen bidez gauzatzea proposatzen du.



#kfe04 Salamanka. Egoitzako koordinatzaileek utzitako irudia.

Une honetan, Kfé Innovación-en deialdi berri bat zabaldu da: #kfe05 "Elkartzen diren Hiriak” lelopean. Beti bezala, munduko edozein lekutako edozein pertsona gonbidatua dago egotza zabaltzera eta aldibereko eztabaida handira lotzera. Deialdi honek berezitasun bat du aurrekoekiko: gaia egoitza bakoitzeko koordinazioak hautatzen du. Hala, orain arte, 21 egoitza daude erregistraturik eta 21 gai bikain izango dira hizpide: hezkuntza, gizarte-txanpona, berrikuntzaren kontzeptua bera, hiri osasuntsuak…
Geografikoki, sarea honela ari da osatzen oraingoz: Mairena del Alcor, Iruña, Gijón, Berlin, Sevilla (3 egoitza), Huétor Vega, Calella, Huauchinango, Bartzelona, Fuengirola, Quito, Alcoi, Las Palmas Kanaria Handikoa, Tarragona, Santa Cruz Tenerifekoa, Cornellà de Llobregat, Abla, Salamanka, New York City eta La Pobleta de Bellveí.

Deialdia urtarrilaren 27rako dago aurreikusita, eta egoitzak aurkezteko epea urtarrilaren 23an amaituko da. Laster zabalduko da izena emateko epea.

Informazio gehiago:

Kfé Innovación-en webgune nagusia: www.kfeinnovacion.com
#kfe05-eko egoitza-taula: http://www.kfeinnovacion.com/cuadro-de-sedes-kfe05/
Nola koordinatu egoitza bat (es): http://www.kfeinnovacion.com/category/como-coordinar-sede-kfe05/
#kfe04-ren laburpena: http://www.scoop.it/t/kfe04
Kfé Innovación twitterren: www.twitter.com/kfeinnovacion
Kfé Innovación facebook-en: http://www.facebook.com/kfeinnovacion
